
mapataz zi babu’

mamita bunun na inuqumican na asa tupa heza a babu’. maqe pasiza’ a
asa tu pataz babu’ paqusil li tec’an, maqe tinis’uva’azin na asa tu masatu i

babu’ paka’un ni ulumaqun tu tec’an, tupa’un tu piskazhav, hezang duma’

luc’an asa amin tu heza a babu’ pinaskal i tec’an.

magabas bunun mac pataz zi babu’ a’, asa tu kangaus pakisniap pi
diganin, ni tu sic’anun na bau’ mapataz, asa tu palbuntu’unang masling
1’10q, pakahanun itu babu’ tu sinluklac cin sinsunbang, pakisniap
pimasaningsing cin samasgeng tu sinsumsum. anangqa asa ka babu’ tu
masling cin talbubuntu ka’ sin’i’ioq tan’aun, natan’aunin ni diganin,
na’evan tamadiganin ni macihal tu iniqumican cin makackac tu lukbu’.

mage mahoghoq qi babu’ pantala ki teqoc ca, asa tu kada’un

anpanvasvas tu tikic, napungausun na temidalaq paka’un. mage tunganin

masumsum mi diganin cin dalag ga, tudipin ata maqtu ma’un.

tinupa ka madadengaz qabas tu, maqe pasisiza’ satu’an ni babu’ mac

mapatazin ni babu’ a, asa ka simal tu isqusil li pitilain, opa maqgabas sa

uka’an, paqalavan na simal, maqa simal la maqtu pisbagecun na min’unin ki

ishanat ti pan’e’an tu avula’. mopata’ ata Bunun tu madedaz zi pitilain,
anganga ata pakacihal cin patantungu ata ki tancala.

lopaku, ni’in na diganin tan’a ki i’ioq tu babu’, anangqga ata bunun
lopaku n1’in sepukun ni diganin.

anangga asa ata bunun tu kapimopa ki sindelaz zi madadengaz,

natudipin makakackac ca minkikingna cin manaskal la iniqumican.

